
LA TGATSCHA SEN IGL TERZ DAVOS
URS AINTEN IGL CANTUN

- GRISCHUNG
RACHINTO DA Dr. SCARPATETTI

La tera Grischunga porta cun raschung igl nom ,la tera
digls urs“. — -Igl davos urs & nia sagiatto igl onn 1904; igl
second davos 1905 ainten I alp Tavru, en Engladegna bassa
da C. Caviezel, a Scuol. :

Igl aton digl onn 1871 era crudo ena neivetta; igl renumo
catschedar Giatgen Plaz Spinas da Tinizung (igl Gion Marchet
da Surséss), igl sias fegl Matheias e ingn. Carla Peterelli
(¢ anc an veta) observan schon sur Suagnign e Conter igl fastez
d’en urs. Chel magna ancunter las aclas da Promaschigel,
sur Vuigls e Colms, traversond igl feil ancunter I’alp da Casti.
Igl fastez calava ainten en pitschen god. Las posiziungs vignan
reparteidas, igl urs sto or. Cun schlupet an mang e cot tandia;
cun cor battond ed igl fixo, vogl pass per pass anavant. Anetga-
maintg saglia or igl urs, ed igl catschedar vigl largia en schlopp
e totga igl urs giudem igl brost. Sen igl schleritg ansemen
leva el dar I’otra schlupettada, ma angoscha! en furtegna era’l
chel schoz gid surtia cun igl amprem; el veva amblido da fixar
el. Ferm blasso fugiva igl urs anavant; igl stgeir curviva gid
las montognas, igls catschedars dezidan da betg persequitar el
chesta seira, el staro pi spert an pos e mora forsa chesta notg.

L’oter dé, an bagn bot, peglian se bab e fegl danovamaintg
la tgatscha sen igl urs firia. Ainten la neiv onigl pudia suondar
lev igl fastez, il cal igls manava circa quatter ouras gliungsch,
anfignan la val da Bevers confinond ainten en god da zundrigna
(Legiohre, pinus mugus). Co el aint per francheza, dei igl catsche-
dar vigl; ma tschartger en tier salvadi ainten chella spessa,

neira zundrigna ¢ betg gist ena cmparnevla interpresa. lgl fegl
peglia post. Cun Schlupet an mang, cun ureglia attenta ed igl
fixo, cun totta precauziung examinescha igl vigl pass en pass
igl repos digl urs.

. lgl penetrant igl d’en catschedar verso ho planget catto sot
e zundrign en curious tatg grond d’ena differenta calour.
Consultond chel. tatg cun igl spiegel da tgatscha, canoscha
el dalunga igl urs schaschond. Ossa er’igl mument per el.
Anc en mument pi anavant ed el meira perfetg. Pomii . .
montognas e vals resoneschan digl colp. Sen igl colp mortal
saglia igl urs git sen en planget e schlerigia tgi las felsas stur-
sungan schi sgarschevel, tgi parfign igls robusts catschedars
sanueschan. Lo sen chel li scarpal igl urs anc se en tschispet
e batta chel encunter la blessura . . . e croda ansemen! —

Bab e fegl dattan en givel e deian: Igl urs & noss. — Igl

transport & sto fitg grev, glera egn digls pi gronds, tgi glé nia
sagiatto an Grischung. El & nia exponia sella plazza digl Gans-
platz & Coira ed ornescha anc hoz agl dé igl piarta digl
museum della villa Planta. :

